
Ano ang estate planning?

Isang paraan ang estate planning. Kasangkot dito ang
mga tao—pamilya ninyo, iba pang tao at, sa maraming
kalagayan, mga organization na pangkawang-gawa na
napili ninyo. Kasangkot din dito ang inyong mga assets
(ari-arian) at ang mga iba’t-ibang uri ng pagmamay-ari
at titulo na maaring sumasakop sa mga assets na iyon.
At tinutukoy nito ang inyong mga pangangailangan sa
hinaharap kung sakaling maging hindi na ninyo kayang
alagaan ang inyong sarili. 

Sa pamamagitan ng estate planning, maari ninyong
pagpasyahan kung:

• Papaano at kung sino ang mamamahala ng mga
assets ninyo para sa kapakanan ninyo habang buhay
kayo kung kailanman hindi na ninyong kayang
pamahalaan ang mga iyon nang sarili ninyo.

• Kailan at sa ilalim ng anong kalagayan na
magiging maayos na ipamahagi ang mga assets mo
habang buhay ka.

• Papaano at kanino ipamamahagi ang mga assets
mo pagkatapos kayong yumao.

• Papaano at kung sino ang mamamahala ng
pangangalaga ng sarili ninyo at kung papaano gagawin
ang pagpapasyang medical [panggagamot] habang
buhay kayo kung maging hindi na ninyo kayang
alagaan ang sarili ninyo. 

Maraming tao ang nagkakamali sa pag-akala na
pagsulat lamang ng isang will o testamento ang
kasangkot sa estate planning. Subalit kasangkot din sa
estate planning ang pagplanong pang-financial, buwis,
medical at business. Isang bahagi ng paraang pagplano
ang pagsulat ng will, ngunit kakailanganin ninyo ang
iba pang mga dokumento gayon ding tukuyin nang
ganap ang lahat ng inyong pangangailangan sa estate
planning. 

Pakay ng pamphlet na ito na i-summarize
[banghayin] ang paraang pang-estate planning, at
ilarawan kung papaanong makatutulong ito na sapatin
ang mga layunin at pupuntahan. Matutuklasan ninyo na
pabago-bago ang paraang pang-estate planning.
Samantalang nagbabago ang mga tao at assets at batas,
kakailanganin ding isaayos ang inyong estate plan ng
paminsan-minsan upang ilarawan ang mga
pagbabagong iyon.

Ano ang kasangkot sa estate
planning?

Maraming bagay ang kailangang pag-isipan sa
paglikha ng isang estate plan. Una sa lahat, tanungin sa
sarili ninyo ang mga sumusunod na katanungan:

• Ano ang mga assets ko at ano ang 
humigit-kumulang na halaga?

• Sino ang gusto kong tatanggap ng mga assets 
na iyon—at kailan?

• Sino ang dapat mamahala ng mga assets na iyon
kung hindi ko kaya—alinman habang buhay ako o
pagkatapos kong yumao?

• Sino ang dapat may tungkuling mag-alaga sa
aking mga anak na wala sa edad kung maging hindi ko
na kayang alagaan sila? 

• Sino ang dapat magpasya para sa kapakanan ko
na nauukol sa aking pangangalaga at kabutihan kung
maging hindi ko na kayang alagaan ang sarili ko.

• Ano ang gusto kong gawin sa aking bangkay
pagkatapos kong yumao at saan ililibing, ikakalat o
kung hindi kaya, ibuburol?

Kapag masasagot na ninyo ang mga katanugang
ito, handa na kayong magkonsulta ng payo at mga
serbisyo ng isang may-kakayahang attorney (basahin
ang #18). Matutulungan kayo ng ganitong attorney na
lumikha ng isang estate plan, at payuhan kayo sa mga
bagay katulad ng buwis, titulo sa mga assets at ang
pamamahala ng estate ninyo.

Sino ang nangangailan ng estate
planning?

Kayo—kahit malaki o maliit ang estate ninyo.
Alinman doon, dapat maghirang kayo ng isang taong
mamahala ng assets ninyo at magpasya para sa inyo
nauukol sa pangangailangang pangkalusugan o
pansarili ninyo kung hindi ninyo na kayang alagaan 
ang sarili ninyo.

Kung maliit ang estate ninyo, mag-focus [mag-tuon]
lamang sa kung sino ang tatanggap ng mga assets ninyo
pagkatapos kayong yumao, at sino ang dapat mamahala
sa estate ninyo, bayaran ang mga huling utang ninyo at
hawakan ang pamamahagi ng mga assets ninyo. Kung
malaki ang estate ninyo, pag-uusapan ng attorney ninyo

ang mga iba-ibang paraan kung papaanong pag-ingatan
ang mga assets ninyo para sa mga beneficiary ninyo at
pagbawas ng halaga ng buwis sa estate o pagpapatagal
ng pagbayad nito kundi man maaring kailangang
bayaran pagkatapos kayong yumao.

Kung hindi kayo nagplano nang maaga,
maghihirang lang ang judge ng ibang tao upang
hawakan ang inyong mga assets at pangangalagang
pansarili. At ipamamahagi ang mga assets ninyo sa
inyong mga tagapagmana ayon sa isang grupo ng mga
patakaran na tinatawag na intestate succession 
[pagsunod-sunod kapag walang testamento]. Salungat sa
pangkaraniwang katha-katha, hindi kusang mapupunta
ang lahat sa state kung yumao kayo nang walang will.
May-karapatang mauna sa pamana kaysa sa state ang
mga kaanak mo, kahit na gaano bahagya, at, sa ilang
mga kalagayan, ang mga kaanak ng asawa ninyo.
Gayunman, maaring hindi sila ang napili mong
tagapagmana; magkakaloob sa inyo ang estate plan 
ng lalong mas-mahusay na pangangasiwa kung sino 
ang magmamana ng mga assets ninyo pagkatapos 
kayong yumao.

Ano ang kabilang sa estate ko?

Lahat ng mga assets ninyo. Maaring kabilang dito
ang mga assets na hinahawakan sa ngalan ninyo ng 
mag-isa o may kasamang iba pa, mga assets kagaya ng
mga bank account, real estate, stocks at bonds, at
muebles, kotse at alahas. Maaring kabilang din sa mga
assets ninyo ang mga kita sa life insurance, retirement
account at mga bayad na nararapat sa inyo (kagaya ng
isang tax refund, utang na dapat bayaran o pamana).

Ang halaga ng estate ninyo ay pantay sa “fair
market value [makatwirang halaga sa pamilihan]” ng
lahat ng iyong iba’t-ibang uri ng kaarian—pakatapos
ninyong ibawas ang mga utang ninyo (utang sa kotse,
halimbawa, at anumang mortgage sa bahay). 

Makahulugan ang halaga ng estate ninyo sa
pagpapasya kung papatawan ang estate ninyo ng mga
estate tax pagkatapos kayong yumao (basahin ang #11)
at kung papatawan ang mga beneficiary ninyo ng mga
capital gains tax [buwis sa pagtaas ng halaga ng
pinuhunan]. Isa pang mahalagang bahagi ng paraang
pang-estate planning ang pagtiyak na may sapat na
yaman upang bayaran ang mga tax na ito. 

Ano ang will? 

Ang will [testamento o habilin] ay isang

kinaugaliang dokumento na legal na:

• Tinuturing ang mga tao (o organization na
pangkawang-gawa) na tatanggap ng mga assets ninyo
pagkatapos kayong yumao, alinman sa pamamagitan ng
tahas na handog o sa isang trust. 

• Naghihirang ng executor na itatakda at
pangangasiwaan ng probate court [hukumang sadyang
pagpapatunay ng testamento] upang mamahala sa
estate ninyo; bayaran ang inyong mga utang, gastos at
buwis; at ipamamahagi ang estate ninyo ayon sa mga
atas sa will ninyo.

• Naghihirang ng mga guardian [tagapag-alaga] ng
inyong mga anak na wala sa edad.

Sasakupin ng will ninyo ang pinakamarami sa mga
assets na nasa pangalan ninyo lamang sa pagyao ninyo.
Kabilang sa mga di-isasama ang mga securities [papeles
ng mahahalagang bagay] account at bank account na
may mga nakatakdang beneficiary, mga life insurance
policy, IRA at iba pang tax-deferred [pinagpaliban na
buwis] na retirement plan, at ilang annuity [taunang
panustos]. Ipapasa nang tuwiran ang mga ganitong
assets sa inyong mga beneficiary at hindi bibilangin sa
will ninyo (basahin ang #13). 

Sa karagdagan, mayroong mga tanging assets na
kasamang may-ari (basahin ang #12) na ipapasa nang
tuwiran sa nabubuhay na kasamang may-ari sa kabila
ng anumang atas sa will ninyo. At ipamamahagi ang
mga assets na nailipat na sa isang revocable living trust
(basahin ang #6) sa pamamagitan noong trust—hindi sa
will ninyo.

Para sa ilan, maaring sapat na ang California
Statutory Will (isang form na ipi-fill-up lamang).
Maaring i-print-out ang form na ito mula sa website ng
State Bar sa calbar.ca.gov (puntahan ang Will Form sa
ilalaim ng Quick links). Subalit, tandaan, dapat gawin
ang will ninyo sa paraan na inuutos ng batas ng
California. Maaring mapawalang-saysay ang buong will
kapag hindi ninyo ginawa ng gayon. Dapat pag-usapan
ninyo ang mga pangangailangan ninyo sa isang may-
kakayahang attorney.

Para sa karagdagang kaalaman, mag-order ng
libreng copy ng pamphlet ng State Bar na pinamagatang
Do I Need a Will [kailangan ko ba ng isang will]? (Para
sa kaalaman sa pag-oorder ng pamphlet na ito, basahin
ang #18.)

Ano ang revocable living trust?

Isang dokumento na legal na maari, sa ilang mga
kalagayan, mag-halili nang bahagya para sa isang will. 
Sa isang revocable living trust (na kinikilala ding bilang
revocable inter vivos trust o grantor trust), ilalagay ang
mga assets ninyo sa isang trust, na pangangasiwaan
para sa kapakanan ninyo habang buhay kayo at ililipat
sa mga beneficiary ninyo kapag yumao kayo—na hindi
mangangailangan sa kabuuan ng pagkasangkot 
ng hukuman.

Hinihirang ng maraming tao ang sarili nila bilang
trustee na may-kapangyarihang mamahala ng mga
assets ng kanilang living trust. Sa pamamagitan ng
paghirang ng sarili ninyo bilang trustee, magpapatuloy
kayong may hawak ng mga assets ninyo habang buhay
kayo. Sa karagdagan, maari ninyong bawiin o palitan
ang mga tadhana ng trust sa anumang panahon habang
may kakayahan pa kayo. (Hindi na mababawi ang mga
tadhana ng trust kapag yumao kayo.) 

Sa inyong kasunduan ng trust, tutukuyin ninyo ang
isang successor trustee [susunod na tagapangalaga] (isang
tao o samahan) na kapalit na mamumuno bilang trustee
at pangangasiwaan ang mga assets ng trust kung
sakaling hindi na ninyo kaya ito. Kapalit na mamumuno
din ang successor trustee ninyo sa pangangasiwa at
pamamahagi ng mga assets ninyo kapag yumao kayo.

Ngunit, hindi tinatanggal ng living trust at lahat ng
pangangailangan para sa isang will. Sa pangkalahatan,
kakailanganin pa rin ninyo ng isang will—na kinikilala
bilang isang pour over will [nagsasalin na will]—upang
sakupin ang anumang asset na hindi pa inilipat sa trust.

Dapat sumangguni kayo sa isang attorney na 
may-kakayahan sa estate planning upang tulungan kayo
sa paghanda ng isang living trust, ang will ninyo at iba
pang mga document pang-estate-planning. At saka,
tandaan ninyo na mahalagang-mahalaga ang mga napili
ninyong trustee. Hindi kusang pangangasiwaan nang
tuwiran ng hukuman ang pamamahala ng trustee sa
mga assets ninyong nasa living trust. 

Para sa higit pang kaalamang detalye, basahin ang
pamphlet ng State Bar na Do I Need a Living Trust
[kailangan ko ba ng living trust]? (Basahin ang #18 para
sa kaalamang pag-order ng pamphlet.)

Ano ang probate?

Ang probate ay isang paraang pinangangasiwaan 
ng hukuman upang ilipat ang mga assets ng isang
yumaong tao sa mga beneficiary na nakatala sa kanyang
will. Sa kinaugalian, sisimulan ng executor, na tinukoy

sa will ninyo, ang paraang ito, pagkatapos ninyong
yumao, sa pamamagitan ng pagharap ng petition
[kahilingan] sa hukuman na humihiling na mahirang.
Mamumuno ang executor ninyo sa mga assets ninyo,
babayaran ang mga utang ninyo at, pagkatapos
matanggap ang pahintulot ng hukuman, ipamamahagi
ang natitira sa estate ninyo sa mga beneficiary ninyo.
Kung mamatay kayong intestate (ibig sabihin, walang
will), maaring simulan ang paraan ng isang kaanak o
iba pang taong may-kapakanan. Sa gayong pangyayari,
maghihirang ang hukuman ng isang administrator upang
hawakan ang estate ninyo. Personal representative
[pansariling kinatawan] ang isa pang katawagan na
ginagamit upang isalarawan ang administrator o
executor na hinirang upang hawakan ang estate ninyo.

Mayroong mga mas-madaling pamamaraan upang
ilipat ang kaarian sa isang asawa o upang hawakan 
ang mga estate kung saan mas-kaunti ang halaga 
sa $100,000. 

May mga pakinabang at kakulangan ang paraang
probate. Bihasa ang probate court sa paglutas nang
kainamang tulin sa mga pagtatalo tungkol sa
pamamahagi ng mga asset sa pamamagitan ng isang
paraan na may mga maliwanag na mga patakaran. 
Sa karagdagan, iniri-review ng probate court ang
paghawak ng personal representative sa mga assets, 
na maaring makatulong na pangalagaan ang kapakanan
ng mga beneficiary.

Ngunit, isang kataluhan ay bukas sa madla ang
mga probate. Mailalagay sa public record [talaang
pangmadla] ang inyong estate plan at halaga ng mga
assets ninyo. At saka, dahil batay sa isang statutory fee
schedule [singil na itinakda ng batas] ang mga singil 
ng attorney at commission ng executor, maaring 
mas-magastos ang probate kaysa sa pangangasiwa at
pamamahagi ng katulad na estate sa ilalim ng isang
living trust. Maaring nauukol din ang panahon. Sa
pangkaraniwan, mas matagal ang paglilitis na probate
kaysa sa pangangasiwa ng isang living trust. 
Pag-usapan ang mga ganitong pakinabang at
kakulangan sa isang attorney ng estate planning 
bago sa anumang pagpapasya.

Maari ba akong maghirang ng mga
kahaliling beneficiary?

Oo. Dapat pag-isipan ninyo ang mga kahaliling
beneficiary kung sakaling hindi kayo maunang yumao
sa pangunahing beneficiary. 

At kung masyadong bata ang isang tagapagma o
masyadong disabled [salanta] upang hawakan ang

7

pamana, maaring pag-isipan ninyong magtayo ng trust
para sa kanyang kapakanan na saklaw ng inyong will o
living trust.

Kapag napagpasyahan na ninyo kung sino ang
tatanggap ng mga assets ninyo, mahalagang-mahalaga na
kilalanin ninyo ng tama ang mga napiling tao o samahang
pangkawang-gawa sa inyong will o trust. Magkakahawig
ang mga pangalan ng maraming samahan at, sa ilang
pamilya, may mga iba’t-ibang tao na may magkakahawig
o magkakatulad na pangalan. Matutulungan kayo ng
attorney ng estate planning na linawin at kilalanin ng
angkop ang mga beneficiary ninyo.

Sino ang dapat maging aking
executor o trustee?

Kayo ang magpapasya niyon. Maari ninyong
turingin ang asawa ninyo o domestic partner
[kinakasama] bilang inyong executor o trustee. O maari
ninyong piliin ang isang anak na nasa edad, isa pang
kaanak, kaibigan ng pamilya, isang kasosyo sa business
o isang professional fiduciary [naghahanap-buhay
bilang tagapag-alaga ng trust] kagaya ng isang bank.
Hindi nangangailangan ng katangi-tanging pagsasanay
ang executor o trustee ninyo. Ang pinakamahalaga ay
maayos, maingat, mapagkatitiwalaan at matapat ang
inyong napiling executor o trustee. 

Kahit na sakop ng tuwirang pangangasiwa ng
hukuman ang executor ng will at hindi ang trustee ng
living trust, halos magkatulad ng kanilang mga
tungkulin. Magkatulad silang may tungkuling tiyakin
na sundan ang inyong mga nakasulat na tagubilin.

Ang isang pagkaiiba ay maaring akuhin ng trustee
ng inyong living trust ang mga tungkulin sa ilalim ng
kasunduan ng trust habang buhay pa kayo (kung
sakaling hindi na ninyo kaya o gustong magpatuloy
bilang trustee ang sarili ninyo.)

Pag-usapan ninyo sa attorney ng estate planning
ang napili ninyong executor o trustee. Maraming mga
bagay na dapat pag-isipan. Halimbawa, makasasama ba
ang paghirang ng isa sa mga anak ninyong nasa edad sa
kanyang pakititungo sa sinuman sa mga iba pang
kapatid? Anong uring pagtatalo ang maaring malikha
kung tuturingin ninyo bilang executor o trustee ang
isang kasosyo o kabakas sa business. At magkakaroon
kaya ang taong tinuring bilang executor or successor
trustee ng panahon, kakayahang magsaayos at
karanasan upang tuparin nang mahusay ang gagawin?

Papaano ko dapat paghandaan ang
aking mga anak na wala sa edad?

Una sa lahat, sa will ninyo, dapat kayong
maghirang ng isang guardian [tagapag-alaga] upang
pangasiwaan at alagaan ang anak ninyo (at pamahalaan
ang mga assets ng bata) hanggang maging 18ng taon
siya. Sa ilalim ng batas ng California, walang
kakayahang legal ang isang batang wala sa edad (isang
batang mas-bata sa 18ng taon) na pangalagaan ang 
sarili niya kung yumao ang kapwa magulang. Ni 
may-kakayahanng legal ang wala sa edad na mamahala
ng kanya kaarian. Maaring iwasan ng paghirang ninyo
ng isang guardian ang “batakan” sa pagitan ng mga
may magagandang-loob na kapamilya at iba-pa. 

Maari din ninyong pag-isipan na ilipat ang 
mga assets sa isang custodian account [may ibang
tagapag-alaga] sa ilalim ng California Uniform Transfers 
to Minors Act upang hawakan para sa bata hanggang
maging 18, 21 o 25ng taon sila. O maari ninyong 
pag-isipan na magtayo ng isang trust na hahawakan,
pangangasiwaan at ipamamahagi para sa kapakanan 
ng bata hanggang tumanda ang bata. 

Papagbubuwisin ba ang mga
pamana sa mga beneficiary ko?

Batay ito sa mga kalagayan. Hindi papatawan ng
estate tax ang mga assets na iiwanan sa asawa ninyo
(kung U.S. citizen siya) o anumang organization ng
pangkawang-gawa. Papagbubuwisin ang mga assets an
iiwanan sa simunang iba—kahit ang mga anak ninyo—
kung lampas sa $5 million ang bahagi ng estate na iyon.
Sa 2013, maliban kung palitan ng Congress ang batas,
babagsak sa $1 million ang pagka-libreng iyon. Sa mga
estate na halos o higit sa mga halagang iyon,
makatitipid ng mga mabigat na estate tax ang 
tamang estate planning bago kayo yumao, o, para sa
mag-asawa, bago yumao ang isa sa inyo.

Sa karagdagan, habang buhay pa kayo, maari
kayong magbigay ng hanggang $13,000 sa bawat anak
ninyo o sa kaninumang iba na hindi mapapala ng 
gift tax [buwis sa regalo]. Maari din ninyong bayaran ang
college tuition [bayad sa pag-aaral] o premium [bayad
sa seguro] ng medical insurance (o tuition o mga singil
sa paggagamot ng sinuman, sa katunayan) na libre sa
gift tax—ngunit, lamang kung babayaran ng tuwiran sa
samahang pag-aaral o sa nagkaloob ng paggagamot.

Tandaan na madalas nagbabago ang mga batas
pambuwis. At kailangan isaalang-alang din ng estate
planning sa pakay ng buwis hindi lamang ang mga
estate at gift tax, kundi rin ang mga tax ukol sa income
[kita], capital gains [pagtaas ng halaga ng puhunan],
property [kaarian] at generation-skipping [lumalaktaw
ng mga anak]. Dapat kumuha kayo ng angkop ng
payong legal tungkol sa mga buwis at
pangkasalukuyang batas pambuwis mula sa isang
attorney na may-kakayahan habang nagaganap ang
paraang estate planning. 

May-kaibahan ba kung papaano 
ko hinahawakan ang titulo?

Oo. Mahalagang bagay sa paraang estate planning
ang uri ng mga assets ninyo at kung papaano ninyo
hinahawakan ang mga titulo ng mga assets na iyon.
Bago ninyo tanggapin ang titulo (o baguhin ang titulo)
ng isang asset, dapat naiintindihan ninyo ang mga
buwis at iba pang kalalabasan ng anumang panukalang
pagbabago. Mapapayuhan kayo ng inyong attorney ng
estate planning.

• Mga community property [kaariang sama-sama]

at separate property [kaariaang hiwalay]. Kung kasal
kayo o may naka-register na domestic partner,
community property ang mga assets na natipon ng
alinman sa sarili ninyo o ng asawa ninyo o domestic
partner habang kasal kayo o magkasama at habang
naninirahan sa California. (Pansinin: Maaring hindi
turinging kaariang community para sa pakay ng income
tax na federal, ang earned income [natanggap na kita] sa
domestic partnership). 

Bilang kasal na tao o registered domestic partner,
maari rin kayong may-ari na ilang separate property—
kaarian na may-ari kayo bago noong kasalan o domestic
partnership. Tuturingin ding separate property ang 
isang regalo o mana na natanggap habang kasal 
o nasa partnership.

Maaring ibahin ang separate property na maging
community property (at kabaligtaran) sa pamamagitan
ng nakasulat ng kasunduan (dapat alinsunod sa batas
ng California) na nilagdaan ng bawat mag-asawa.
Ngunit, maaring may mabigat na buwis at iba pang
kalalabasan ang ganitong hakbang. Tiyakin na
naiintidihan ninyo ang mga kalalabasang gayon bago
gawin ang anumang pag-iibang gayon.

• Tenants-in-common [magkakapantay na 

may-ari]. Kung may-ari kayo bilang tenants in common
ng isang kaarian at yumao ang isang co-tenant
[kasamang tenant] (co-owner [kasamang may-ari]),
mapunpunta ang pinamuhunan ng co-tenant sa
kanyang beneficiary na tinuring sa kanyang will.
Magkatulad ito para sa mga co-tenant na kasal o nasa
domestic partnership at sa mga di-kasal. 

• Joint tenant [makakasamang may-ari] na may

right of survivorship [may-karapatan ang naiwang

buhay]. Maari ding hawakan ang titulo ng mga 
co-owner (kasal man o hindi) ang isang kaarian bilang
joint tenants with right of survivorship. Kung yumao ang
isang tenant sa ganitong kalagayan, mapupunta lamang
ang kaarian sa naiwang buhay na joint tenant na hindi
maaapektohan ng will ng yumaong tao.

• Kaariang community na may right of

survivorship. Kung kasal kayo o naka-register na
domestic partnerhip, maaring hawakan ninyo o ng
inyong awasa o partner ang titulo sa isang kaarian
bilang community property with right of survivorship. Sa
ganoon, kung yumao ang inyong asawa o domestic
partner, mapupunta ang kaarian sa inyo na hindi
maaapektohan ng will ng yumaong tao.

Maari ding piliin ng mag-asawa o mga 
naka-register na domestic partner na hawakang
magkasama ang titulo na kaarian bilang kaariang
community. Sa gayong kalagayan, kung yumao ang
isang awawa o partner, mapunpunta ang pinamuhunan
niya alinsunod sa mga tagubilin sa kanyang will.

Mayroon bang iba pang paraan
kung papaanong maiiwan ang 
ari-arian?

Oo. Maaring ilipat nang tuwiran ang ilang uri ng
mga assets sa itinuring na beneficiary. Kabilang sa
ganoong mga assets ang: 

• Mga gawad mula sa life insurance

• Mga retirement plan na qualified [naaayon 
sa utos ng IRS] o di-qualified, kabilang ang mga plan 
na 401(k) at IRA.

• Ilang bank account ng “trustee”.

• Mga securities account na Transfer on death
(ililipat sa pag-yao o TOD).

• Mga assets na Pay on death (babayaran sa pag-
yao o POD), isang pangkaraniwan na titulo sa mga U.S.
savings bond [bono ng U.S. na tumutubo].

Tandaan na maaring may mabigat na pakinabang sa
buwis at kalalabasan para sa mga beneficiary ninyo ang
mga ganitong pagturing ng beneficiary—at dapat
maingat na pagtugmain sa inyong pangkalahatang
estate plan.

Ano ang mangyayari kung maging
hindi ko na kayang alagaan ang sarili ko?

Maari ninyong tulungan ang pagpasya sa kung
anong mangyayari sa pamamagitan ng sarili ninyong
paghahanda nang maaga. Sa pamamagitan ng estate
planning, maari ninyo piliin kung sino ang mag-aalaga
sa inyo at sa estate ninyo kung maging hindi na ninyo
kayang alagaan ang sarili ko. Tiyakin lang na may
nakasulat na katibayan ang mga napili ninyo.

Halimbawa, ang isang nakasulat na document na
legal, isang power of attorney, na nagbibigay sa isa pang
tao ng karapatan at kapangyarihang kumilos para sa
inyo. Maaring takdaan ito para sa mga sadyang
kalagayan o maaring pangkalahatan. Hihinto ang
kapangyarihan noon kung maging wala na kayong
kakayahan—maliban sa mayroon kayong durable power
of attorney. Magpapatuloy na may-bisa ang durable
power of attorney habang wala na kayong kakayahan.
Ibig sabihin nito na kung biglang hindi na ninyo kayang
hawakan ang sariling bagay-bagay ninyo, maaring
magsasagawa para sa inyo ang isang katiwala—ang
inyong kinatawan na legal o attorney-in-fact. 

O maari ding piliin ninyong magtayo ng springing
power of attorney, na magkakabisa lamang sa isang
tinakdang panahon sa hinaharap o pangyayari
(halimbawa, ang pagkawalang kakayahan ninyo).

Maari ninyong pahintulutan ang kinatawan ninyo
na magbayad lamang ng mga bills [kuwentang
babayaran] ninyo. (Pangkaraniwang mas-ligtas ito kaysa
sa pagdagdag na pangalan ng isang tao sa inyong bank
acount.) O maari ninyong bigyan ng kapangyarihan ang
kinatawan ninyo na hawakan ang lahat ng mga 
bagay-bagay ninyo. Ngunit, hindi maaring kunin ng
kinatawan ninyo ang anumang kaarian ninyo bilang
“regalo” na walang tiyak na nakasulat na pahintulot.

Hihinto ang lahat ng mga power of attorney kapag
yumao kayo.

Tiyakin na naiintindihan ninyo ang lahat ng
tadhana bago lagdaan ang isang power of attorney. 
At tiyakin nang walang pasubali na may-kakayahan 
at mapagtitiwalaan ang napili ninyong kinatawan.
Mayroong mga nawaldas ang lahat ng kanilang naipon
sa buhay ng mga kinatawang walang prinsipyo—kahit
na mga kinatawang kapamilya.

Kung magtatayo kayo ng isang living trust, ang trustee
ang magkakaloob ng kinakailangang pamamahala ng mga
assets na hawak sa trust. Sa ganoong kalagayan, maaring
pag-isipan ninyo na magtayo rin ng isang durable power of
attorney for property management [pampamamahala ng kaarian]
upang hawakan ang mga transaction [pakikitungo] na
financial at tratuhin ang mga assets na maaring hindi
nailipat sa living trust ninyo. 

Sa pamamgitan ng isang advance health care directive
[pahiwatig pampangangalang pangkalusugan], maari din ninyo
ihirang ang isang tao upang magpasya sa mga
pangangalagang pangkalusugan ninyo kung sakaling
maging hindi na ninyo kayang alagaan ang sarili ninyo. 
Sa karagdagan, maaring ilaman ng document na legal na
ito ang mga gustohin ninyo tungkol sa mga bagay gaya ng
life-sustaining treatment [paggamot na nagpapatagal ng
buhay] at iba pang mga usapang pangangalagang
pangkalusugan at mga tagubilin nauukol sa organ donation
[paghandog ng mga bahagi ng katawan], pagsasaayos ng
bangkay at pagpalibing ninyo. (Maari ninyong bawiin ang
directive sa anumang panahon, habang may-kakayahan pa
kayo.) Bigyan ng mga copy ang inyong kinatawang
pampangangalagang pangkalusugan, kahaliling kinatawan,
doctor, kinatawan ng health plan at pamilya. 

Kung mapasok kayo sa hospital o nursing home,
magdala ng isang copy. Kung maging hindi na ninyo
kayang magpasya ng mabuti o alagaan ang sarili ninyo at
wala ka pang ginawang mga gayong kaayusan na nauuna,
maari maghirang ang hukuman ng isang conservator na
pangangasiwaan ng hukuman upang pamahalaan ang
bagay-bagay ninyo at managot sa pangangalaga sa inyo.
Maaring magkaloob sa inyo ng karagdagan pangangalaga
ang pangangasiwa ng hukuman sa conservator. Subalit,
maaring mas-sagabal ang conservatorship, magastos at
maaksaya sa panahon kaysa sa paghirang ng mga 
attorney-in-fact sa ilalim ng mga power of attorney.

Gayunman, kahit na maghirang kayo ng mga
attorney-in-fact na maaring mamahala ng mga assets
ninyo at magpasya ng pangangalagang pangkalusugan
ninyo, dapat isulat pa rin ninyo ang napili ninyong
conservator kung sakaling kakailanganin ang
convervatorship.

Sino ang dapat tumulong sa akin
tungkol sa mga dokumento kong
nauukol sa estate planning?

• Maari ko bang gawin nang sarili ko? Oo. 
Maaring gawin ng isang tao ang sarili niyang estate
planning na gamit ang mga form at libro na nakuha 
sa isang tindahan ng stationery [kagamitang pangsulat]
o bookstore o mula sa State Bar. Kahit kaunti,
makatutulong ang pag-review ng mga gayong form 
na ihanda kayo para sa estate planning. Subalit, kung
mag-review kayo ang mga ganoong papeles at mayroon
kayong anumang mga tanong na hindi masagot, dapat
maghanap kayo ng pagtulong na professional.

• Kailangang ko ba ng tulong ng isang

professional? Depende. Kung maghanap kayo ng payo,
tandaan ninyo na mga dokumento na legal ang mga will
at trust na dapat ihanda lamang ng attorney na 
may-kakayahan. Subalit, maraming iba pang mga
professional at kinatawan pang-business, ang
masasangkot sa paraang estate planning. Halimbawa,
madalas na kalahok sa paraang estate planning ang mga
certified public accountant, nagtitinda ng life insurance,
trust officer sa bank, financial planner, personnel
manager at pension consultant. Saklaw ng kasanayan
nila, makakatulong ang mga ganitong professional sa
inyong estate planning.

Subalit, hinihimok kayo ng State Bar na humanap
lamang ng payo sa mga professional na may-kakayahan
upang magpayong pang-estate-planning. Kailangang 
may-license ng state ang marami sa mga professional. 

Tanungin ninyo ang professional tungkol sa mga
kakayahan nila. At tanungin ang sarili ninyo kung
sakaling may saligang dahilang financial ang tagapayo
na pagbilhan kayo ng isang tanging pamumuhunan,
kagaya ng annuity o policy ng life insurance. Maaring
pakikilingin ng ganitong dahilang financial ang payo ng
professional na iyon. Sa kasamaang palad, natatamo 
ng ilang nagtitinda ng kahina-hinalang kalakal 
pang-financial ang pagtitiwala at mga pansariling
kaalamang financial ng kanilang mga biktima sa
pamamagitan ng pagkukunwaring nag-aalay ng
serbisyong pang-estate o trust planning. 

Dapat ba akong mag-ingat sa mga
“tagapagtaguyod” ng serbisyong 
pang-financial at estate planning?

Oo. Maraming tinatawag ang sarili nila na “trust
specialist” [dalubhasa sa trust], “certified planner”
[pinatibayang tagaplano] o iba pang mga titulo na
nangangahulugang nakatanggap na ang taong iyon ng
paunang pagsasanay sa estate planning. Nakaranas na
ang California ng maraming pagtataguyod ng mga
taong walang kakayahan at mga pagkatao na may iisa
lamang layunin—maabot ang salapi ninyo upang
magtinda ng mga kalakal na nauukol sa life insurance
kagaya ng mga annuity at iba pang kalakal na
nagdudulot ng commission. Upang pangalagaan nang
mas-mahusay ang sarili ninyo: 

• Makipagsangguni sa isang attorney o iba pang
tagapayong financial na marunong sa estate planning, at
hindi naghahangad na magtinda ng kalakal na maaring
hindi kinakailangan—bago pag-isipan ang isang living
trust o anumang iba pang document o serbisyong 
pang-estate o financial planning. 

• Humingi ng panahon upang pag-isipan at
gunitain ang inyong pagpasya. Huwag ninyong
payagan na mapilit kayong bumili ng isang kalakal
pang-estate o financial planning. 

• Alamin ninyo ang mga karapatan ninyong 
mag-cancel [umurong]. Inuutos ng batas ng California
sa lahat ng nagtitindang pupunta sa bahay ninyo upang
magtinda ng mga kalakal o serbisyo (na may ilang 
di-pagsama) na gagastusan ng higit sa $25 na
kailangang bigyan kayo ng dalawang copy ng form na
notice of cancellation upang mai-cancel ang kasunduan
ninyo. Sa pangkalahatan, dapat maaring i-cancel ninyo,
ang bumibili, ang transaction hanggang sa hating-gabi
ng sumusunod ng ikatlong business day [araw ng
pagtrabaho]. Batay sa mga kalagayan, maaring mayroon
kayong mas-matagal na panahon upang i-cancel ang
mga transaction pang-life-insurance o annuity.
Halimbawa, kung 65 na kayo o mas-matanda, mayroon
kayo hanggang 30ng araw upang mag-cancel.

• Maging maingat sa mga samahan o tanggapan 
na hindi-lawyer ang tauhan at nagtatangkilik ng 
one-size-fits-all [isang uri para sa lahat] na mga living
trust o kit [kagamitan] na pang-living-trust. Maaring
mas malaki at mahal ang kakalabasan para sa estate

ninyo ang isang estate plan na nilikha na isang tao na
hindi attorney na may-kakayahan. Huwag ninyong
payagan na mapilit kayong bumili nang madalian.

• Mag-ingat sa mga naghahangad na magtinda sa
bahay na namimilit na makuha ang kaalamang lihim at
detalye tungkol sa inyong assets at pananalapi.

• Alamin ninyo kung may mga reklamo na
iniharap laban sa company sa pamamagitan ng
pagtawag sa mga tanggapang local at ng state na
nangangalaga sa namimili o sa Better Business Bureau.

• Pilitin ninyong makita ang identification
[pagkilanlan] ng tao at paliwanag ng kaniyang mga
kakayahan, pag-aaral, pagsasanay at kadalubhasaan sa
estate planning. At saka, tandaan ninyo na hindi
pinapayagang magbigay ng payong legal ang mga
katulong ng document na legal. At dapat nagtatrabaho
ang mga paralegal sa ilalim ng tuwirang pangangasiwa
ng isang attorney. (Bilang pag-iingat, hilingin na
kausapin ng tuwiran ang nangangasiwang attorney
kung hindi ka bigyan ng pagkakataong gawin iyon.)

• Malayan ninyo na pinagbabawalan ng mga batas
sa state ang ilang professional—halimbawa, mga broker-
dealer [tagapamagitan-nangangalakal], investment
advisor [tagapagpayo pampamumuhunan] at insurance
broker [tagapamagitan pangseguro]—sa paggamit ng
sinadya para sa senior [may katandaan] na mga
certification [nakasulat na pagpatibay], credential
[papeles na pagpapatunay] o professional designation
[titulo sa hanapbuhay] upang linlangin ang mga
namimili. Hindi maaring gamitin ng mga insurance
broker at agent ang ilang “titulong sinadya para sa 
mga senior” na nagpapahiwatig man lamang ng
katangi-tanging kakayahan o pagsasanay sa pagpapayo
sa mga senior lalo na sa finance, insurance o risk
management [pangangasiwa ng pagkasapalaran ng
pananalapi] maliban sa masapat ang ilang kalagayan.
Para sa karagdagang kaalaman, pumunta sa
insurance.ca.gov at i-type ang senior designations sa
search box [lalagyan ng hahanapin].

• Palaging humingi na isang copy ng anumang
document na nilagdaan ninyo sa sandaling nilagdaan
ninyo. 

• I-report ninyo kaagad sa police o district 
attorney ang mga pamamaraang pambabraso 
[dahas na pamimilit], pandaraya o kasinungalingan.

Magkano ang gagastusin sa estate
planning?

Depende sa inyong kalagayang pansarili at ang
kahirapan ng mga kakailanganing document at
pagpaplano upang makamtan ang inyong mga 
hangarin at puntahin. Maaring magiiba-iba ang gastos
sa iba’t-ibang attorney. Sa karaniwan, kabilang sa mga
gastos ang singil ng attorney upang pag-usapan sa inyo
ang estate plan ninyo at para sa paghanda ng inyong
will, trust agreement, power of attorney o iba pang mga
kinakailangang document na legal. Ang ilang lawyer 
ay sumisingil nang pakyawan para sa serbisyong 
pang-estate-planning. Ang iba pa, sumisingil nang
bawat oras o gumagamit ng kahalo ng bawat uri 
ng singil.

Papaano ako makahahanap ng
attorney na may-kakayahan?

Kung wala kayong alam na attorney na 
may-kakayahan upang tulungan kayo sa estate plan
ninyo, magtanong sa iba na mapagtitiwalaan ninyo ang
pagpapalagay—halimbawa, isang kaibigan o employer.
O tawagan ang local na pinatibayang serbisyo ng State
Bar na pagsangguni sa attorney. Para sa tala na online
ng mga pinatibayang serbisyong pagsangguni sa
attorney, dalawin ang website ng State Bar sa
calbar.ca.gov/ lrs. O, para sa mga phone number ng
pinatibayang serbisyo sa county ninyo, tumawag sa 
1-866-44-CA-LAW (442-2529). Maaring tumawag ang
mga nasa labas ng state sa 415-538-2250 upang madinig
ang parehong patalastas. O basahin ang Yellow Pages ng
telephone directory ninyo o makiugnay sa inyong local
na samahan ng bar.

Matutulungan kayo ng mga pinatibayang serbisyo
ng State Bar na pagsangguni sa attorney, na dapat
masapat ang mga pinakamababang pamantayan na
itinayo ng California Supreme Court, upang makahanap
ng attorney na bagay sa inyong kalagayan. Nag-aalay
ang pinakamarami sa mga serbisyong iyon ng
kalahating-oras na panayam sa mainam na singil.
Kinakailangan sa mga attorney na mga kawani ng
pinatibayang serbisyong pagsangguni sa attorney na
may insurance, tanggapin ang libreng arbitration [hatol
ng tagapamagitan] sa mga pagtatalo ukol sa singil,
masapat ang mga pamantayan sa karanasan at maging
kasaping magandang katayuan sa State Bar.

Sa karagdagan, nagpapatibay ang State Bar ng mga
“specialist” sa 11ng larangang legal, kabilang ang estate

planning at batas ukol sa probate. Ibig sabihin ng
katawagang “specialist” na nasapat na ng attorney na
iyon ang mga tanging pamantayan. Subalit, mayroong
mga attorney na may-karanasan sa estate planning na
hindi kumukuha ng gayong pagpapatibay. Para sa tala
ng mga specialist, pumunta sa californiaspecialist.org. O
tawagan ang State Bar sa 415-538-2120.

Kung pagpasyahan ninyong makisundo ang isang
attorney, tiyaking naiintindihan ninyo kung ano ang
ibabayaran ninyo, magkano ang gagastushin at kailan
kayo inaasahang magbayad ng kuwenta.

Para sa karagdagang kaalaman, basahin ang
pamphlet ng State Bar How Can I Find and Hire the 
Right Lawyer [papaano kong mahahanap ang tamang
attorney]? Maari ninyong i-order ang pamphlet at iba
pang mga pamphlet ng State Bar pangnamimili na libre sa
pamamagitan ng pag-e-mail sa pamphlets@calbar.ca.gov.
O, upang malaman kung papaanong mag-order ng mga
lathalang pangnamimili ng State Bar sa pamamagitan ng
koreo, tawagan ang 1-888-875-LAWS (875-5297). 
O, dalawin ang website ng State Bar—calbar.ca.gov—
kung saan mahahanap ninyo ang mga pamphlet,
gayundin ang kaalaman kung papaanong ma-order ang
mga ito.

The State Bar of California

Office of Media and Information Services
[tanggapang pang-media at serbisyong pangkaalaman]

180 Howard Street

San Francisco, CA  94105-1639

415-538-2000

Mga Lathala: 1-888-875-LAWS (5297)

pamphlets@calbar.ca.gov

calbar.ca.gov

Layunin ng pamphlet na ito ang pag-alay
ng kaalamang pangkalahatan tungkol 
sa batas, na napapailalim ng pagbabago.
Hindi ito payong legal. Makipag-usap 
sa isang attorney kung mayroon kayong
tanging suliraning legal.

